
Abtissin Aldelheid] von Heiligkreuztal beurkundet, dass Ritter Konrad von
Griiningen ihrem Kloster ein Gut in Friedingen verkauft hat.

Riedlingen, 1291. November 26.

In gottis namen. Amen. Allen den, die disen brief ansehent lesent oder hornet
lesen, den kunde ich swester A. diu abbtissen von dez Hailigen Cruzes Tal,
daz der herre Cunrath der riter von Grunigin daz gut, daz er zi Fridigin
hét ze lehen von minen herren grave Hanrich von Hattingin, daz er uns daz
hét geben ze ktfen mit siner sun willen und och zi ir gagenwartti, herren
Otten dez ritters und Cunradis und Hanrichs, die dennoch knethe waren,
und besach daz ze Riidelingin in Johannes htis des gerweris. Da gabe er und
och sine sun alle die lehenshapht mim herren graf Hanrich uf, der gab uns
do die eigenshapht lieplich und gutlich dur got. Da warn zigegen min herre
grafe Mangolt und grafe Wolverat sin bruder und grave Ciinrat und grave
Eberhart von Landowe, die sint sin och gezugi, herre Ciinrat der luprister von
Andelwigin und der herre Herman von Hornestain und Cunrat der voget von
Merigin und Hanrich der Bachriter und Verneher von Andelwigin der amnan
von Rudelingin und Walther von Ingstetin und Johannes der gerwar und
brider Rodolh der ledergarwe und brider Burcarht der phister und ander
bederbe liite gniige, diez och sahen und hortun. Und daz diz dinck state und
veste belibe, so git min herre graf Hanrich sin insigil an disen brief und min
herren von Landowe die gent och ir insigil an disen brief.

Und do diz gesach, do waz von gottis geburtte tisent und zwai hundert und
aniz und nuzzig jar, und gesach an dem nahsten tage nach sant Katerinun ta-
ge. Und gaben umbe daz selbe giit finf schilligen und ziwilfh phint Costecer
munze.

Der Textabdruck folgt dem Original.
Das Siegel ist abgegangen.

